
రా జ యో గ సా ర ము








బన్నుగనిల్చినఁ బరమార్థచింత

యెన్నెన్నిచందంబు లీశరీరమున

ఖండవృత్తులుగఁ బ్రకాశించుచుండు

దండిగ నీవది దగనేమిగావు

ఆవేళఁ జెప్పినయట్టిచందమున

బావన మగుపరబ్రహ్మంబు నీవు

గగన మద్దములోనఁ గన్పట్టుకరణి

నగణితంబుగ బ్రహ్మ  మాబుద్ధియందు

బ్రతిఫలింపుచుఁ జిదభ్యాసాఖ్య నమరె

నతఁడు జీవుఁ డనంగ నలరారె వినుము

అలరార నాజీవుఁ డాననాబ్జమున

వెలసి  జాగ్రతయందు విఖ్యాతి నమరి

స్థూలాభిమానియై సొంపుగ విషయ

జాలంబులం గ్రీడ సల్పుచు నుండు

తనరఁ గంఠమునందుఁ దైజసాఖ్యమున

ననువుగ సూక్ష్మదేహము నావరించి

యంతరింద్రియముల ననుసరించుకొని

వింతవింతగ స్వప్నవిభవంబు గాంచి

తదనంతరమున రుద్రగ్రంధిఁ జొచ్చి

పదిలంబుగా నందుఁ బ్రజ్ఞాఖ్య నలరి 40  

కారణదేహంబు గైకొని యచట

ధీరుఁడై యంతరింద్రియముల నడఁచి

